
Shri Ramakrishna vandana Stotram

ಶ್ರೀರಾಮಕೃಷ್ಣವಂದನಾಸ್ತೋತ್ರಂ

ಜಗಜ್ಜಾತಂ ತ್ಯಕ್ತಂ ಹಿಮಗಿರಿಸುತಾ ಪಾದಕಮಲೇ
ಶರೀರಾದ್ಯಾಃ ಪ್ರಾಣಾ ವಲಯ ಇವಯೇನಾರ್ಪಣಮಿತಾಃ .
ತ್ರಿವರ್ಗೋಯಚ್ಛ್ರದ್ಧಾವಿಮಲ ಗುರುಭಕ್ತ್ಯಾಹಿ ಸುಲಭೋ
ನುಮೋ ರಾಮಕೃಷ್ಣಂ ಸುರನುತಪದಂ ಭೇದರಹಿತಂ .. 1..

ಸ್ವಯಂ ತ್ಯಕ್ತಂ ಪ್ರೋಕ್ತಂ ಹೃದಯಕರಶಾಖೋಲ್ಲಿಖನತಃ
ಪುರಾ ರಾಮಾತ್ ಕೃಷ್ಣಃ ಸಮಭವದನನ್ಯೋ ನ ಹಿ ಪರಃ .
ಇದಾನೀಮಾಯಾಂತಂ ನಯನವಿಷಯತ್ವಂ ಜನಿಭೃತಾಂ
ಪ್ರವಿಷ್ಟೋ ದೇಹೇಽಸ್ಮಿನ್ನಿತಿ ಕನಕಕಾಮಾತಿಗತಯಾ .. 2..

ಯದದ್ವೈತಂ ಶಾಂತಂ ಸತತಮಘಮಾಯಾವಿರಹಿತಂ
ಚಿದಾನಂದಂ ಶುದ್ಧಂ ಪ್ರಕೃತಿಸಹಿತಂ ಪ್ರೇಮವಶಗಂ .

ತ್ವಮೇವಾವಿರ್ಭೂತಃ ಕರಣವಿಷಯೇ ದುರ್ಲಭತರೋ
ಜಗಜ್ಜೀವೈಃ ಕ್ರೀಡ಼ನ್ಮಹದಮಿತವೀರ್ಯೋ ರಸತಮಃ .. 3..
ತ್ವಮೇವ ಶ್ರೀರಾಮೋ ಮಧುರಿಪುಹರಿರ್ಗೋಪತನಯಃ
ಸ್ವಯಂಭೂತಶ್ಚಾದ್ಯಃ ಪರಮಪುರುಷೋ ನಾಥ ರಮಣ .

ವಿವಾದಂ ಧರ್ಮಾಣಾಂ ಶಮಯಿತುಮನಾಶ್ಚಿನ್ಮಯವಪುಃ
ಪ್ರಸನ್ನೋ ಲೋಕಾನಾಂ ಪ್ರಕಟಿತಮಕಾರ್ಷೀಃ ಪುನರಿಹ .. 4..

ತ್ವದೀಯಾಂಘ್ರಿದ್ವಂದ್ವಕ್ಷರಿತಮಕರಂದಂ ಪ್ರತಿದಿಶಂ
ಸದಾ ಪಾಯಂ ಪಾಯಂ ಕಲಿತಭವಭೀತಿಂ ಪ್ರಶಮಯನ್ .

ಭಜನ್ ಸಾಮ್ಯಾನಂದಂ ವಿಮಲಹೃದಯೋಯಾತಿ ಪರಮಾಂ
ಜನಾನಾಂ ಸಂಘೋಽಯಂ ನಿಖಿಲಭುವಿ ಶಾಂತಿಂ ಮುಹುರಹೋ .. 5..

ಸಮಾಧಾವಾನಂದಂ ಪುನರತಿವಿಶುದ್ಧಂ ಹರಿಕಥಾ-
ಪ್ರಸಂಗಾದುದ್ಬುದ್ಧಂ ಕರಣಗಣರೋಧಂ ಪ್ರವಿವಹನ್ .

ನರಾಣಾಂ ಭಕ್ತಾನಾಂ ಹೃದಯಪುಲಕಾನಾಂ ಪ್ರತಿದಿನಂ
ಸಮಾಧಾನಂ ಚಕ್ರೇ ಯ ಇಹ ಶರಣಂ ಮೇಽಸ್ತು ಸತತಂ .. 6..

ಧ್ರು ವಾ ಮೂರ್ತಿರ್ಗಂಗಾ-ತಟಪರಿಗತಾ ಯಾ ಗುಣಮಯೀ
ಗುಣಾತೀತಾಪಿ ಸ್ಯಾನ್ನನುಲಸತಿ ದಕ್ಷೇಶ್ವರಮಣಿಃ .

ಶ್ರೀರಾಮಕೃಷ್ಣವಂದನಾಸ್ತೋತ್ರಂ

ವ್ರಜಂತೀ ಗಾಯಂತೀ ಭವತಾರಿಣೀ ಮಾತುರ್ಗುಣಕಥಾಃ
ಸದಾ ಸ್ವಾಂತೇ ಸಾ ಮೇ ಸ್ಫುರತು ರಮಣೀಯಾ ದ್ಯುತಿಮಯೀ .. 7..

ಕೃಪಾಪೀಯೂಷಾಂಭಃ ಪತಿತಮಧಿಕಂ ಪಾತಕಿಜನೇ
ದಯಾಸಿಂಧೋ ಮಂದೇ ರಸಿಕಚತುರ ಪ್ರೀತರಸಿಕ .

ದರಿದ್ರಾಣಾಂ ಬಂಧೋ ತವ ವಿದುರಗೇಹೇ ಸುಖಲವಾಃ
ಸಮರ್ಥೋ ನಿರ್ಣೇತುಂ ಕ ಇಹ ಮಹಿಮಾನಂ ನನು ಬುಧಃ .. 8..
ಸಮುದ್ಧರ್ತುಂ ಲೋಕಾನ್ ಸ್ವಯಮಧಿಗತಿಸ್ತೇ ಪ್ರತಿಗೃಹಂ
ಕ್ವ ದೇವೇಂದ್ರಾದೀನಾಂ ವಸತಿ-ಭವನಂ ಕ್ವ ಶಶಧೃಕ್ .

ಗುಣಾನಾಂ ಸಾಧೂನಾಂ ತ್ವಯಿ ನಿವಸನಂ ಗುಣಧರ
ಸ್ಮರಾಮೋ ನಿತ್ಯಾನಾಮಪಿ ನಿರಭಿಮಾನಂ ನಿರುಪಮಂ .. 9..

ನಿಯಂತಾ ಜೀವಾನಾಮಪಿಶಿಶುವದೇವಾನುನಟಸಿ
ಸ್ವತಂತ್ರಃ ಸರ್ವೇಷಾಮಿವ ಚರಸಿ ದೇವೀಪರಗತಃ .
ಅಭಿಜ್ಞಾತಾ ವಿಶ್ವಂ ಭಣಸಿ ನನು ಮೂರ್ಖಾಭಿಧ ಇತಿ
ಪ್ರಿಯಾಂ ತೇ ಜಾನೀಮೋ ನಿಜ-ಸಕಲಗುಪ್ತಿಂ ನಟವರ .. 10..

ನಮೋ ರಾಮೈಕ್ಯಾಮಿತಮಧುರ ದೇವೀಮಯತನು-
ಭೃತೇ ಕೃಷ್ಣೈಕ್ಯಾಯ ಶ್ರುತಪರಮಹಂಸಾಯಯತಯೇ .

ನಮಶ್ಚಂದ್ರಾಮಣ್ಯಾಃ ಪ್ರಿಯತನಯದೇವಾಯ ಗತಯೇ
ನಮಃ ಸರ್ವಸ್ವಾಯ ಪ್ರಣಯಿಕ್ಷುದಿರಾಮಸ್ಯ ಮಣಯೇ .. 11..

ಇಯಂ ಸ್ತುತಿ ಕಥಾ ಪೂಜಾ ರಾಮಕೃಷ್ಣೇ ಪರೇ ಗುರೌ .

ಅರ್ಪಿತಾ ತೇನ ದೇವೇಶಃ ಪ್ರೀಯತಾಂ ಪರಮೇಶ್ವರಃ .. 12..
ಇತಿ ಬ್ರಹ್ಮಚಾರೀ ಮೇಧಾಚೈತನ್ಯೇನ ವಿರಚಿತಂ
“ಶ್ರೀಶ್ರೀರಾಮಕೃಷ್ಣವಂದನಾಸ್ತೋತ್ರಂ”ಸಂಪೂರ್ಣಂ .

